
BAZA LIGJORE E SHQYRTIMIT

Me datën: 29.10.2025, OE “Arsimi Company SH.P.K.”- Prishtinë, ka parashtruar ankesë me
nr: 2025/1063,  kundër njoftimit për dhënie të kontratës ku është rekomanduar për kontratë
GOE “Ermal Syla B.I, AAB Construction SH.P.K.”- Suharek, lidhur me aktivitetin e
prokurimit: “Mirembajtja e rrugeve me zhavorr ne Komunen e Shtimes” me nr. të prokurimit:
"617-25-8164-2-2-1", iniciuar nga Autoriteti Kontraktues (AK) – KOMUNA
SHTIME.Autoriteti kontraktues ka zbatuar procedurë të hapur,lloji i kontratës: shërbim, vlera
e parashikuar e kontratës: 70,000.00 €.Konform nenit 113, 114 të Ligjit Nr. 04 / L - 042, i
plotësuar dhe ndryshuar me Ligjin 04 / L - 237, Ligjin 05 / L - 068, dhe Ligjin 05 / L - 092,
Eksperti Shqyrtues i ka shqyrtuar pretendimet ankimore të OE ankues.

KRITERET PËR VLERËSIM

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

Me datë 10.11.2025, përmes e-mailit zyrtar i jam drejtuar AK-së për sqarime.

Me datë 10.11.2025, AK kthen përgjigje me sqarimet e kërkuara.



Raporti i ekspertit shqyrtues, lidhur me ankesën e parashtruar nga OE “Arsimi Company SH.P.K.”, lidhur me aktivitetin e
prokurimit “Mirëmbajtja e rrugëve me zhavorr në Komunën e Shtimes” me numër të prokurimit: “617-25-8164-2-2-1, të
iniciuar nga Autoriteti Kontraktues (AK) – KOMUNA SHTIME

23

VLERËSIMI SIPAS NENIT 4.1.26 TË LPP

VENDIMET E MËPARSHME TË OSHP LIDHUR ME RASTET E NGJASHME

ARSYETIMI PËR DEVIJIM NGA PRAKTIKA E MËPARSHME

PËRGJIGJE NË PRETENDIMET ANKIMORE TË OE ANKUES - Arsimi Company SH.P.K.

Autoriteti Kontraktues Komuna Shtime gjatë këtij aktiviteti të prokurimit ka zbatuar procedurë

të hapur, lloji i kontratësshërbim. Vlera e parashikuar 70,000.00 €. Kriteret e Dhënies së

kontratës Tenderi i përgjegjshëm me Çmimin më të ulët. 

Sqarim hyrës: Pas administrimit dhe shqyrtimit të shkresave të lëndës kundrejt pretendimeve

ankimore, sqarojmë se operatori ekonomik ankues pretendon se AK ka vepruar në

kundërshtim me nenin 6, 7, 59, 60 dhe 108/A, të LPP-së. Pretendimet ankimore kanë të bëjnë

kundër njoftimit për dhënie të kontratës konkretisht kundër ofertës së OE të rekomanduar për

kontratë ndërsa oferta e OE ankues është shpallur e pasuksesshme sipas letrës standarde për

tenderuesin e pasuksesshëm.

Pretendimet e ngritura ankimore nga ana e operatorit ekonomik ankues janë shqyrtuar nga

ekspertja duke u bazuar në shkresat e lëndës, dhe jep përgjigje si në vijim.

Ekspertja shqyrtuese fillimisht sqaron se me datë 10.11.2025 i është drejtuar AK-së përmes

e-mailit zyrtar, duke kërkuar nga AK që të jep sqarime lidhur me regjistrimin e pajisjeve të

GOE të rekomanduar për kontratë sipas kërkesës së vendosur në DT, tek “Kapaciteti teknik

dhe professional”, Kërkesa 5, tek dëshmitë dokumentare është kërkuar: “Deshmia 5.Lista e

mjeteve te punes (e nenshkruar dhe e vulosur original) operatori ekonime per autojmetet duhet

te ofroj listen e mjeteve te punes te nenshkruar dhe vulosur ne original si deshmi kopjet

e dokumetit te registrimit per mjetet nga pika (a-e) dhe libreza, dud doganor, fatur etj per

mjetet nga pika (f-I).”. Përmes këtij e-maili kam kërkuar nga AK që të jap sqarime në lidhje

me këtë dëshmi dokumentare pasi që gjatë trajtimit të shkresave të lëndës nuk kam hasur

dëshmitë e regjistrimit për pajisjet e kontestuara në ofertë dhe as në platformën e-prokurimit.

Ndërsa, AK kthen përgjigje në të njëjtën ditë (10.11.2025) përmes e-mailit, si më poshtë:

Kurse, në vijim japim përgjigjet në pretendimet ankimore të OE ankues:

Pretendimi ankimor 1:

OE ankues pretendon se AK e ka rekomanduar grupin e OE të cilët nuk e plotësojnë dosjen e

tenderit, konkretisht listën e mjeteve apo më saktë grupi i operatorëve ekonomik të

rekomanduar për kontratë nuk ka ofruar dokumentin e regjistrimit të mjetit për “Ngarkues me

goma max 5 ton”, ashtu siç kërkohet shprehimisht në Dosjen e Tenderit. Më tej, OE ankues

shton se kjo mungesë dokumentacioni përbën mosplotësim të kriterit teknik dhe profesional,

duke e bërë ofertën të papërgjegjshme dhe të pa pranueshme për fazën e vlerësimit.

Përgjigje në pretendimin ankimor 1 - Ekspertja shqyrtuese sqaron se në dosje të tenderit,

tek “Kapaciteti teknik dhe professional”, Kërkesa 5, pika c, AK ka kërkuar: “Ngarkues me

goma max 5ton min 1 copë”. Si dëshmi dokumentare është kërkuar: “Deshmia 5.Lista e

mjeteve te punes (e nenshkruar dhe e vulosur original) operatori ekonime per autojmetet duhet

te ofroj listen e mjeteve te punes te nenshkruar dhe vulosur ne original si deshmi kopjet e

dokumetit te registrimit per mjetet nga pika (a-e) dhe libreza, dud doganor, fatur etj per

mjetet nga pika (f-I).”.

Ekspertja shqyrtuese sqaron se kërkesa e AK ka qenë “një ngarkues me goma, maksimumi 5

ton”, ku OE duhet të dëshmoj listën e pajisjeve me kopje të regjistrimit për mjetet nga pika a

deri në pikën e, si dhe me libreza, dud doganor dhe faturë për mjetet nga pika f deri në pikën i.

Bazuar në ofertën e OE të rekomanduar për kontratë, konkretisht në dokumentin me titull “14.

AAB makineria.pdf”, faqe 18-19 për pajisjen “Ngarkues me goma max 5ton min 1 copë” si

dëshmi dokumentare ka ofruar faturën blerëse për mjetin “ngarkues (Lopatë) me goma të

markës GELH”, DUD-in doganor, mirëpo nuk ka dëshmuar me dokument të regjistrimit sipas

kërkesës së vendosur në dosje të tenderit. Andaj, pretendimi ankimor është i bazuar.

Pretendimi ankimor 2: OE ankues pretendon se grupi i operatorëve ekonomik të

rekomanduar për kontratë, për pajisjen “Greder min. 14–16 ton” nuk ka ofruar asnjë dëshmi të

regjistrimit të mjetit, ndonëse kjo është kërkesë e përcaktuar në mënyrë eksplicite në Dosjen e

Tenderit. Kjo mungesë e dokumentacionit përbën mos përmbushje e qartë dhe të

pakontestueshme të kritereve të kualifikimit. Në rrethana të tilla, autoriteti kontraktues nuk ka

pasur asnjë bazë ligjore për ta konsideruar ofertën e tillë të pranueshme. OE ankues shton se

ne si Operator Ekonomik kemi respektuar plotësisht kërkesat e dosjes. Për sigurimin e pajisjes

“Greder min. 14–16 ton” me regjistrim të vlefshëm, kemi hasur vështirësi objektive në treg për

shkak të numrit të kufizuar të mjeteve të këtij kapaciteti. Megjithatë, përkundër këtyre sfidave,

kemi siguruar grederin me dokumentacion të rregullt të regjistrimit dhe e kemi bashkëngjitur

në ofertën tonë, ashtu siç kërkohet. Ndërkohë, operatori i rekomanduar për kontratë nuk ka

ofruar asnjë dëshmi të regjistrimit, por është vlerësuar dhe rekomanduar në kundërshtim

flagrant me rregullat e barazisë dhe konkurrencës së drejtë. Ky veprim është shkelje e

drejtpërdrejtë e nenit 7 të Ligjit Nr. 04/L-042 për Prokurimin Publik, i cili përcakton parimin e

trajtimit të barabartë të operatorëve ekonomikë.

Përgjigje në pretendimin ankimor 2 - Ekspertja shqyrtuese sqaron se në dosje të tenderit,

tek “Kapaciteti teknik dhe professional”, Kërkesa 5, pika d, AK ka kërkuar: “d. Greder min 14

16ton min. 1 copë”. Kurse, si dëshmi dokumentare është kërkuar: “Deshmia 5.Lista e mjeteve

te punes (e nenshkruar dhe e vulosur original) operatori ekonime per autojmetet duhet te ofroj

listen e mjeteve te punes te nenshkruar dhe vulosur ne original si deshmi kopjet e dokumetit te

registrimit per mjetet nga pika (a-e) dhe libreza, dud doganor, fatur etj per mjetet nga pika (f-

I).”.

Ekspertja shqyrtuese sqaron se kërkesa e AK ka qenë “një Greder, prej 14 ton deri 16 ton”, ku

OE duhet të dëshmoj listën e pajisjeve me kopje të regjistrimit për mjetet nga pika a deri në

pikën e, si dhe me libreza, dud doganor dhe faturë për mjetet nga pika f deri në pikën i. Bazuar

në ofertën e OE të rekomanduar për kontratë, konkretisht në dokumentin me titull “20. Grederi

Mirusha huazim.pdf”, faqe 1, grupi i OE të rekomanduar për kontratë për pajisjen “Greder

min 14 16 min” si dëshmi dokumentare ka ofruar “KONTRATË MBI DHËNJEN NË

SHFRYTËZIM TË MEKANIZMIT TE PUNUES”, faqe 3 të njëtit dokument është fatura

tatimore e blerjes së mjetit dhe faqe 4 është DUD-i doganor, mirëpo nuk është dëshmuar me

dokument të regjistrimit sipas kërkesës së vendosur në dosje të tenderit. Andaj, pretendimi

ankimor është i bazuar.

Pretendimi ankimor 3: AK në DT ka kërkuar pajisjen “Eskavator me lugë rrafshuese

lëvizëse në dy anët, special për hapjen e kanaleve, me kapacitet 1 m³, minimumi 15 ton,

minimumi 1 copë”, kurse si dëshmi dokumentare AK ka kërkuar që lista e mjeteve të punës (e

nënshkruar dhe vulosur në origjinal), si dhe kopjet e dokumenteve të regjistrimit, libreza,

doganorja, faturat ose marrëveshjet e qirasë në rast se pajisjet nuk janë në pronësi.”. Pra, edhe

këtu kemi të bëjmë me mungesën e dëshmisë së regjistrimit të pajisjes dhe specifikave teknike

për “Eskavator me lugë rrafshuese lëvizëse në dy anët, kapacitet 1 m³, minimumi 15 ton”. OE

ankues shton se pas shqyrtimit të kujdesshëm të ofertës së operatorit të rekomanduar për

kontratë, konstatohet se: Nuk është dorëzuar dëshmi e regjistrimit (libreza) që vërteton se

pajisja është e regjistruar ligjërisht, ashtu siç është kërkuar në dosjen e tenderit dhe njoftimin

për kontratë, nuk është dorëzuar asnjë dokument teknik që vërteton se eskavatori i ofruar

posedon lugë rrafshuese lëvizëse në dy anët, dhe rrjedhimisht nuk është dëshmuar përmbushja

e kapacitetit teknik minimal të kërkuar nga Dosja e Tenderit. OE ankues pretendon se ky

veprim i AK-së është në kundërshtim me nenin 6 dhe 7 të Ligjit Nr. 04/L-042 për Prokurimin

Publik.

Përgjigje në pretendimin ankimor 3 - Ekspertja shqyrtuese sqaron se në dosje të tenderit,

tek “Kapaciteti teknik dhe professional”, Kërkesa 5, pika g, AK ka kërkuar: “g. Eskavator me

luge rrafshuese levizese ne dy anet special per hapjen e kanaleve me kapacitet 1m3 min 15t

min 1 copë”. Si dëshmi dokumentare është kërkuar: “Deshmia 5.Lista e mjeteve te punes (e

nenshkruar dhe e vulosur original) operatori ekonime per autojmetet duhet te ofroj listen e

mjeteve te punes te nenshkruar dhe vulosur ne original si deshmi kopjet e dokumetit te

registrimit per mjetet nga pika (a-e) dhe libreza, dud doganor, fatur etj per mjetet nga pika (f-

I).”.

Ekspertja shqyrtuese sqaron se kërkesa e AK ka qenë “një Eskavator me lugë rrafshuese

lëvizëse në dy anët për hapjen e kanaleve me kapacitet 1m3 dhe minimumi 15 ton”, ku OE

duhet të dëshmoj listën e pajisjeve me kopje të regjistrimit për mjetet nga pika a deri në pikën

e, si dhe me libreza, dud doganor dhe faturë për mjetet nga pika f deri në pikën i. Bazuar në

ofertën e OE të rekomanduar për kontratë, konkretisht në dokumentin me titull “14. AAB

makineria.pdf”, faqe 60 për pajisjen “Eskavator me luge rrafshuese levizese ne dy anet

special per hapjen e kanaleve me kapacitet 1m3 min 15t min 1 copë” si dëshmi dokumentare

ka ofruar DUD-in doganor, kurse në faqe 61 të njëjtit dokument gjendet fatura blerëse në emër

të mjetit Liebherr A900, mirëpo nuk ka dëshmuar me dokument të regjistrimit sipas kërkesës

së vendosur në dosje të tenderit. Andaj, pretendimi ankimor është i bazuar.

Pretendimi ankimor 4: OE ankues pretendon se AK me rastin e kërkesës për ri shqyrtim, AK

nuk i ka kthyer përgjigje në pretendimet ankimore duke vepruar në kundërshtim me nenin

108/A të LPP-së.

Përgjigje në pretendimin ankimor 4: Ekspertja shqyrtuese bazuar në shkresat e lëndës,

konkretisht në kërkesën për rishqyrtim të datës 17.10.2025 nga OE ankues, sqaron se i njëjti

ka kundërshtuar vendimin e AK-së me arsyet e dhëna si në këtë ankesë kundër ofertës së

grupit të OE të rekomanduar për kontratë, kurse AK me datë 20.10.2025, nxjerrë vendimin me

nr. Prot. 03/1/155, duke refuzuar kërkesën për rishqyrtim por në asnjë pikë nuk jep përgjigje

sipas kërkesë së OE-së. Mos ofrimi i përgjigjes sipas kërkesës për ri shqyrtim bie ndesh me

paragrafin 8, pika 8.4 të nenit 108/A të LPP-së, sepse kjo dispozitë përcakton që AK do ta

refuzoj një kërkese për ri shqyrtim kur: “Autoriteti Kontraktues e ka shqyrtuar vendimin e tij

në kuptim të asaj qe kërkohet nga ankuesi”. Përderisa paragrafi 9, i nenit 108/A, të LPP-së,

përcakton që: “Refuzimi do të arsyetohet dhe do ti komunikohet me shkrim, në përputhje me

këtë ligj parashtruesit të ankesës dhe te gjitha palëve të interesuara, nëse ka ndonjë...”. Andaj,

pretendimi ankimor i OE ankues është i bazuar.

Pretendimi ankimor 5: OE ankues në ankesë potencon se në përputhje me nenin 59, par. 1

dhe 2 të LPP-së, çdo ofertë që nuk përmbush kriteret thelbësore të DT-së duhet të refuzohet

menjëherë, ndërsa në rastin konkret AK ka dështuar të zbatoj këtë dispozitë ligjore duke e

shpërblyer me kontratë ofertën e OE që nuk i plotëson as kriteret bazë të kualifikimit teknik.

Përgjigje në pretendimin ankimor 5 - Ekspertja shqyrtuese vlerëson se përderisa AK në

dosje të tenderit për këto kërkesa ka kërkuar që si dëshmi dokumentare për mjetet e punës të

dëshmohen me librezë të regjistrimit, ndërsa ka rekomanduar grupin e OE të cilët nuk kanë

bashkangjitur librezat e regjistrimit për mjetet në fjalë, AK nuk e ka bërë vlerësimin e ofertave

sipas kërkesave të dosjes së tenderit dhe në këtë mënyrë ka vepruar në kundërshtim me nenin

59 të LPP-së. Andaj, pretendimi ankimor është i bazuar.

Në mbështetje të asaj që është cekur si më lartë, ekspertja shqyrtuese konsideron se AK nuk e

ka bërë vlerësimin e ofertave konform kërkesave të vendosura në dosje të tenderit, si dhe ka

vepruar në kundërshtim me nenin 59 të LPP-së. Andaj, rekomandoj që lënda të kthehet në

rivlerësim dhe vlerësimi i ofertave të bëhet konform kërkesave të dosjes së tenderit dhe nenit

59 të LPP-së, kurse ankesa e OE ankues të aprovohet si e bazuar.

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet si e bazuar, të anulohet njoftimi për dhënie të kontratës dhe rekomandon që
lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – KOMUNA SHTIME
 Panelit Shqyrtues – OSHP
 OE ankues – Arsimi Company SH.P.K.

Majlinda Bedrolli


